
Fundargerð - Foreldraráðsfundur 
 

 

Fundarstjóri: Hildur Edda Grétarsdóttir 

Fundarritari: Kristín Steinunnardóttir Staðsetning:   Leikskólinn Sjáland 

Mættir:   

Hildur Edda Grétarsdóttir 

Anna Rannveig Aradóttir 

Kristín Steinunnardóttir 

Helga Lára Grétarsdóttir 

Ingunn Guðbrandsdóttir 

Jóhanna Ingibjargardóttir 

 

Fjarverandi: 

Andrea Dan Árnadóttir 

Einar Árnason 

 

 

 

 

 

 

Fundarritari: Kristín Steinunnardóttir  

 
 

 

 

 

 

 

 

 

 

 

 

 

Dagsetning: 12. október 2023 

Frá kl.:     17:00 

Til kl.:   18:05 

 

 

 

 

 

 

 

 

 

 

 

DD.MM.YYY  (Staðsetning) 

  

 
Dagskrá: 

1. Óánægja foreldra 
2. Starfsmannavelta 
3. Lokun kjarna 
4. Önnur mál 

 
 
Umfjöllun fundar: 
 

1. Óánægja foreldra. Margir foreldrar eru óánægðir vegna manneklu og aðbúnaðar, m.a. 
gagnvart eigendum leikskólans. Ýmislegt sem hefur átt að græja hefur setið á hakanum í 
langan tíma eins og að kaupa ný hjól og það er ekki búið að girða af svæði fyrir yngstu 
börnin. Eigendur mættu koma oftar á leikskólann og vera í meiri samskiptum við 
stjórnendur. Reginn fasteignafélag er eigandi húsnæðisins og oft er óljóst hver á að bera 
ábyrgð á hverju. Leikskólafulltrúi Garðabæjar er meðvituð um þetta. Hildur leikskólastjóri 
hefur margoft óskað eftir reglulegum fundum með eigendum en það hefur ekki gengið. 
Foreldrafélagið hefur óskað eftir fundi við Garðabæ og fer á fund á morgun, 13. okt. kl. 10, 
væntanlega með leikskólafulltrúa og samskiptastjóra. Hildur mun einnig sitja þann fund. 
Helsta markmið fundarins er að ræða óánægju með rekstur leikskólans. Því er velt upp hvort 
að foreldraráð ætti að óska eftir fundi með eigendum og jafnvel leikskólafulltrúa Garðabæjar 
til að ræða þau atriði sem þarf að laga. Samþykkt er að skipuleggja slíkan fund fljótlega.  
 

2. Starfsmannavelta. Upp á síðkastið er alltaf undirmannað og alltaf nokkrir veikur. Margt 
starfsfólk er óánægt, sérstaklega með stöðuna á aðbúnaði gagnvart eigendum og það að 
þurfa ætíð að vinna undir miklu álagi sökum undirmönnunar. Stjórnendur upplifa mikla 
þreytu starfsfólks. Starfsfólk hefur verið að færa sig yfir að aðra leikskóla, t.d. í Hafnarfirði. 

Leikskólinn er með reglulegar auglýsingar á Alfreð og auglýsir öðru hverju í Garðapóstinum 
en því miður berast fáar umsóknir. Leikskólinn má ekki auglýsa á heimasíðu Garðabæjar þar 
sem hann er einkarekinn. Einn kostur við Leikskólann Sjáland umfram aðra leikskóla rekna af 
bænum er að það er mætingarbónus í boði. 
 

3. Lokun kjarna. Út október mun þurfa að grípa til þess ráðs að loka kjörnum fyrr einhverja 
daga sökum manneklu. Hildur er búin að setja upp áætlun svo fólk viti hvaða daga hver kjarni 
lokar í hádeginu með fyrirvara og geti gert ráðstafanir. Ef systkini eru á mismunandi kjörnum 
er í boði að hafa systkinin heima sama daginn frekar en að hafa þau heima á sitthvorum 
deginum. Þessi áætlun er samþykkt af foreldraráði. 

 
4. Önnur mál 

 

• Fólk hefur verið að velta fyrir sér kostum þess að þetta sé einkarekinn leikskóli. Skv. 
ársreikningum virðist vera töluverður hagnaður af rekstri leikskólans sem hvorki 
starfsfólk né börnin á leikskólanum njóta góðs af. Foreldrar myndu vilja sjá eitthvað 
betra við þennan leikskóla heldur en leikskóla í eigu bæjarins. 
  

• Því er velt upp hvort það væri ekki hagræðing í því að stytta opnunartíma leikskólans 
m.t.t. fjölda stöðugilda sem þyrfti að manna yfir daginn. Opnunartíminn er frá 7:30-
17:00 og mjög fáir nýta sér fyrsta og síðasta hálftíma dagsins. 

 

• Það er samþykkt að hafa foreldraráðsfundi reglulega, jafnvel einu sinni í mánuði til 
að gera starf foreldraráðsins markvissara. 
 

 
 

 
 


